
Ўз туғулиб ўсган юртига ҳурмат, ўз ватанига ҳурмат туйғуси ёш боланинг кўз
унгида кўраётган нарсадан қойил қолишидан, уни ҳаяжонлантирадиган,
ҳайратлантирадиган ва қалбида акс-садо берадиган нарсалардан бошланади.
тарбиячиларнинг ва оила вакилларининг асосий вазифалари – ёш боланинг
оладиган таасуротларини унга тушунарли қилиб, жонажон ўлка табиати ва
ҳайвонот дунёси, ўртоқлик, ўзаро ёрдам ва бошқаларни энг яқин кишилари,
оила аъзолари томонидан етқизиб беришдан иборатдир.
Аввало ёш мурғак, ёш боланинг тушунчасига нима кўпроқ мос келади ва нима



уни қизиқтириши, ҳаяжонлантира олади?
Бу у туғилиб ўсган ва яшаётган жойидир. Бизни ўраб турган атроф - олам, она
табиат ватанга мухаббатни тарбиялашнинг кучли омилларидан ҳисобланади.
Гўзалликдан завқланиш, табиат дунёсига эҳтиёткорона муносабатда бўлиш,
инсоннинг табиатдаги ўзгартирувчилик ролини тушунишигача – буларнинг
ҳаммаси жонажон ватанига муҳаббатни шакллантиришнинг манбаларидир.
Ёшликдаги табиат ҳақида ҳосил қилинган ёрқин таасуротлар инсон хотирасида
бир умрга сақланиб қолади, чунки унинг образларида ватан ўз ифодасини
топган бўлади. Бола ватанга бўлган муҳаббатини ўзи туғилиб ўсган оиласи,
болалар боғчаси ва мактаби, болалар билан ўйнаган ўйинлари ва жойлари
билан боғлайди. Ўз юртига меҳр – энг чуқур умуминсоний фазилатлардан
биридир. Бундай ҳиссиётларни мактабгача тарбия ёшидаги болаларда
тарбиячилар томонидан болаларнинг руҳий тараққиётини ва улар
тафаккурининг аниқ ва образлилигини эътиборга олган ҳолда маълум изчиллик
билан тарбиялаб борилади. Шунинг учун бу ёшдаги болаларда ватанга
муҳаббат ҳиссини уларга яқин ва таниш бўлган аниқ фактлар, ёрқин мисоллар
орқали тарбиялаб борилади. Мактабгача таълимда тарбиячилар болаларда ўз
оиласига, ота-онасига, уйига, болалар боғчасига ва болаларни ўраб турган
теварак-атрофга меҳр-муҳаббатни ва уларга содиқ бўлишни тарбиялаётиб, энг
муҳим ижтимоий ҳис бўлган ватанга муғаббатни тарбиялаб боришади.
Боғчаларда кичик ёшдаги  болалар теварак-атрофдаги воқеаларни, ҳодисаларни
фақат ташқи белгилари орқали англаб оладилар. Болалар, байрамларни ҳамма
инсонлар шодиёналик билан кутиб олишларини кўрадилар, бундан жуда
завқланадилар, аммо бунинг сабабларини ва натижаларини билмайди ва
қизиқмайдилар. Лекин бу ёшдаги болаларни теварак-атрофдаги кишилар
меҳнати, уларнинг болаларга кўрсатаётган ғамхурликлари билан катталар
таништириб борсалар, аниқ мисоллар орқали тушунтирсалар, мақсадга
мувофиқ бўлади.  Боғчадаги ўрта ёш гурухидаги болалари катталарнинг
ижтимоий ҳаёт воқеаларидаги бўлган, хусусан,  қишлоқ хўжалигидаги, уйдаги,
ишлаб-чиқаришдаги мехнатларини, уларнинг купчилик манфаатларини кўзлаб
ишлаётганлигини,тшаҳар ва қишлоқларни обод қилаётганликларини, маиший
ва уй-жой биноларини қураётганликларини тушунадиган бўлиб қоладилар.

  Мактабгача таълим ташкилотидаги ўрта ёш гуруҳи боғча болалари кенгроқ
доирадаги кишилар билан муносабатда бўла бошлайдилар. Улар ота-оналари ва
тарбиячилардан ўз шаҳри, яшаб турган жойи тўғрисида кўп нарсани билиб
оладилар. Вазифа, кишиларга бўлган муҳаббат ва меҳрибонлик туйғуларини
анча англаган ва таъсирчан қилишдан иборатдир. Шу мақсадда тарбиячи
суҳбатлардан, эртаклардан, бадиий



адабиётлардан фойдаланади, расмлар кўрсатади, экскурсиялар уюштиради.
Болаларнинг ўзига хос хусусиятини эътиборга олиш, унинг аҳлоқий
тасаввурлари билан конкрет хатти-ҳаракати ўртасида қарамақаршилик бўлиши
мумкинлигини назарда тутиб, инсонларга нисбатан чинакам муҳаббатни
тарбиялаш учун уларга ёрдам бериш истагини (дастурхон ёзиб, стол тузаш,
идиш-товоқларни ювишга ёрдам бериш ва шунга ўхшашлар) уйғотишга
алоҳида эътибор бериш керак.

Боғчадаги катта ёш гурух  болаларида эса ён-атрофида ҳар хил миллат
вакиллари билан бирга яшаш тушунчаси шаклланиб бўлган бўлади. Кичик ёш
гурухи боғча болаларида ватанга муҳаббат ҳисси, ўз уйига, боғчасига,
тарбиячисига ҳурмат фазилатлари шаккланишни бошлайди. Мактабгача ёшдаги
болалар ота-оналари ва педагоглар уларга қандай ғамҳурлик қилаётганини
кўрадилар ва ҳис этадилар, натижада бола қалбида уларга бўлган муҳаббат
янада ортади, уларнинг ғамҳурлиги ва ҳимоясига ишонч ҳосил қиладилар.
Катта ёш гурух боғча болаларига уйда ёши катталарига, бувиларига ва ота-
оналарига ёрдам бериш топширилади. Мактабгача таълим ташкилотида эса
бутун гуруҳ болалари билан улар оилада катталарга қандай ёрдам
берганликлари тўғрисида суҳбатлар ташкил этилади.
Аёлга, онага ҳурмат ва муҳаббатни тарбиялашда халқаро хотин-қизлар
байрамини уюштириш ҳам яхши ёрдам беради. Бу куни болалар ва тарбиячилар
шеърлар ўқийдилар, ашулалар ижро этишади, оналар ҳақида ҳикоя қилиб
беришади.

